
МЫ ЎЖО КIБАРГI?
Сучасныя тэхналогii незваротна змянiлi жыццё чалавека i працягваюць змяняць яго. Кiбаргiзацыя
– адзiн з магчымых шляхоў развiцця чалавецтва ў будучым. Цi, магчыма, мы ўжо кiбаргi?

I. Сучасныя дасягненнi ў галiне IT

Штучны iнтэлект даўно пераўзышоў чалаве-
ка ў шашках i шахматах. А летась, нейрон-
ная сетка перамагла чэмпiёна свету па гульнi
Го – кiтайскай традыцыйнай гульнi, для пера-
могi ў якой, як лiчыцца, неабходна iнтуiцыя.
Праграмы на аснове нейронных сетак за-
раз пачынаюць дасягаць чалавечага ўзроўню
i ў галiне маўлення. У галiне аўтамабiль-
най iндустрыi сiстэмы аўтапiлота таксама на-
блiжаюцца да ўзроўню чалавека, а на хут-
касных трасах – ужо пераўзыходзяць яго.
Поўнае знiкненне прафесii вадзiцеля мы мо-
жам заўважыць ужо ў блiжэйшыя 20 гадоў.
Гэты пералiк бессэнсоўна працягваць, бо штод-
ня туды дадаюцца новыя пункты. Вялiкiя ка-
лектывы працуюць над развiццём тэхналогiй
па ўсяму свету, i нядзiўна, што прыведзеныя
вышэй дадзеныя ў хуткiм часе састарэюць.

II. Пашырэнне магчымасцей чалавека

Мы зараз маем доступ да працэсараў прыклад-
на у 100 гiгафлопс у сваёй кiшэнi (гэта зна-
чыць 100 мiльярдаў вылiчэнняў у секунду. Вы
можаце ўявiць сабе такое, падлiчваючы здаб-
ытак двух лiкаў у слупок?). I мы актыўна
выкарыстоўваем гэта своеасаблiвае «штучнае
удасканаленне сябе». Мы карыстаемся сувяз-
зю, iнтэрнэтам, сацыяльнымi сеткамi, можам ка-
мунiкаваць з неабмежаванай колькасцю люд-
зей адначасова, атрымаць адказ на любое пы-
танне за лiчаныя секунды. Таму зразумела, што
мы актыўна карыстаемся новымi магчымасця-
мi, пакiдаючы ў сетцы свой след. Часам на-
ват наўмысна. Мы ствараем профiлi ў сацсет-
ках i актыўна сочым за iх актуальнасцю, да-
даём новыя здымкi, пiшам “посты”, каментуем,
праглядаем навiны i вядзём перапiскi. Iнакш
кажучы, iнтэрнэтам у большасцi выпадкаў мы
карыстаемся праз свае электронныя акаўнты-
вобразы, якiя так цi iнакш з’яўляюцца част-
кай нас. А зараз звернемся да тэрмiна «кiбарг».
Кiбарг (скарачэнне ад англ. cybernetic organism
— кiбернетычны арганiзм) — гiпатэтычны ча-
лавек, фiзiчныя здольнасцi якога пераўзы-
ходзяць звычайныя чалавечыя, дзякуючы ме-
ханiчным элементам, убудаваным у цела.[1]

Гэты тэрмiн можна суаднесцi з сённяшнiм ста-
новiшчам, калi чалавек не можа iснаваць без
тэлефона i магчымасцi асобы, яе жыццё, шмат
у чым залежыць ад яе «лiчбавай версii». Але
тэлефон нельга лiчыць убудаваным у цела...

III. Iнтэрфейс

Камп’ютары працягваюць прагрэсiраваць, ней-
ронныя сеткi пераўзыходзяць чалавека ва ўсё
большай колькасцi задач. А тым часам чала-
век бiялагiчны не развiваецца. Затое яго элек-
тронны вобраз набывае ўсё большыя магчы-
масцi. Калi правесцi абстрактную сувязь па-
мiж чалавекам у свеце сапраўдным i электрон-
ным, то вiдавочна, што iх раздзяляе толькi “iнт-
эрфейс уводу-вываду iнфармацыi”. I калi для
вываду iнфармацыi чалавек мае зрок, якi мо-
жа ўспрымаць iнфармацыю даволi хутка, то
з вывадам iснуюць пэўныя праблемы. На дад-
зены момант гэта клавiятура, праца з якой
ў выпадку са смартфонам «актывiзуе» толькi
два вялiкiя пальцы. Гэта надзвычайна марудна!
У будучым вельмi верагодна, што людзi будуць
вымушаны у канкурэнцыi са штучным iнтэлек-
там або папросту памiж сабой iстотна падвысiць
свой узровень магчымасцей. А для гэтага могу-
ць спатрэбiцца радыкальныя меры, напрыклад,
такiя як ужыўленне гэтага «iнтэрфейсу ўводу-
вываду» непасрэдна ў кару галаўнога мозга для
iстотнага павелiчэння хуткасцi ўзаемадзеяння.

IV. Вывады

Супярэчнасць патрабуе пераадолення, якое на-
раджае развiццё. Такiм чынам, кiбаргiзацыя
можа стаць пераадоленнем канкурэнцыi па-
мiж чалавекам i машынай або памiж люд-
зьмi. Безумоўна, iснуюць i iншыя шляхi.
Праблематыка штучнага iнтэлекту i кiбаргiза-
цыi чалавецтва актуальная для нашага пакален-
ня. Кожны можа вырашыць для сябе зараз, цi
з’яўляецца ён кiбаргам i цi можа ўвогуле iснава-
ць без электроннага «я». Але ў будучым цалкам
верагодна, што кiбаргiзацыя стане неад’емнай
часткай паўнацэннага жыцця чалавека.

